
GOUVÈNÈ CUOMO SIYEN LEJISLASYON POU PWOTEJE JÈN VIKTIM TRAFIK IMEN YO 

 

Gouvènè Andrew M. Cuomo jodia te siyen lejislasyon pou pwoteje jèn viktim trafik imen yo nan akòde 

nouvo pwoteksyon a moun yo kap chèche pou rebati lavi yo, epi bay tribinal yo nouvo otorite pou asikre 

ke viktim yo resevwa èd ak tretman ke yo bezwen.  

 

Pwojè lwa ap kreye yon nouvo dispozisyon fèmti kap asire dosye yo ka desele sèlman pou itilizasyon nan 

ka kont yon trafikan viktim lan, olye pou yo jwenn istwa yo plizyè ane apre pa yon potansyèl anplwayè. 

Anplis, yon jij kapab kounye a akòde stati spesyal “ofansè jivenil” a adolesan ki te kondane anvan de yon 

krim, e yo ka kondisyonèlman klase yon ka kòm ka ki pa kriminèl men antanke yon “moun ki bezwen 

sèvis.” 

 

“ Nouvo pwoteksyon sa yo bati sou travay nou pou konbat trafik imen nan New York nan bay plis zouti 

pou ede viktim yo echape sikonstans yo ak pou yo pran yon nouvo depa,” Gouvènè Cuomo te deklare. 

“Mwen fyè pou m siyen lejislasyon sa jodia e mwen aplodi Senatè Lanza ak Manm Asanble Paulin pou 

travay san relach yo sou kesyon enpòtan esansyèl sa.”  

 

Daprè nouvo lwa (S.6840/A.8749-A), tout dosye yo ki gen rapò a adolesan yo ki gen laj 16 oswa 17 ane 

dwe sele pou pwoteje kont yon pwochen anplwayè ki ta vin dekouvri istwa viktim lan, avèk pwovizyon 

pou desele yo sèlman si yo nesesè nan yon ka kont trafikan viktim lan. 

 

Dezyèm pati nan pwojè lwa sa klase viktim yo kòm timoun yo eksplwate seksyèlman olye ke yo klase yo 

kòm adilt, e otomatikman akòde yo stati ofansè jivenil nan ka kote yo plede koupab oswa vèdik koupab 

yon jiri pou asire ke yo pa gen yon dosye kriminèl nan lavni. Li klè yo ka gen stati sa keseswa ou non yo 

te kondane anvan pou yon krim oswa yo te resevwa stati separe ofansè jivenil pou yon krim.  

 

Finalman, ka yo ki gen ladan adolesan ki gen laj 16- ak 17-ane pa pral klase imedyatman kòm kriminèl, e 

yo pral gen aksè a sèvis esansyèl ak altènatif tankou lojman, pwogram entèvansyon kriz, ak pwogram ki 

baze nan kominote a. Anvan pwojè lwa sa a, pa t gen okenn mwayen pou asire ke adolesan ki akize a te 

itilize sèvis yo te ba yo a. Kounye a, si yo pa konfòme avèk kondisyon altènatif yo, jij la kapab rekonvèti 

dosye a stati kriminèl — bay jij la yon chèk pou asire ke yo te itilize sèvis sa yo. 

 

Senatè Andrew Lanza te deklare, “Isit la nan New York, yo pote plizyè milye moun inosan e yo vann yo 

tankou byen chak ane. Pifò nan viktim yo se jèn fi ki te pèdi anfans yo e nan anpil ka lavi yo te wine akoz 

pratik visye ak malonèt trafik imen pou sèks. Pwojè lwa sa a bay adolesan ki gen laj 16 ak 17 lane yo ki se 

viktim trafik imen kapasite pou echape nan men trafikan yo epi rebati lavi yo. Mwen remèsye Gouvènè 

Cuomo paske li te siyen lejislasyon enpòtan sa an lwa ak manm asanble Paulin pou lidèchip li.” 

 

Manm asanble Amy Paulin te deklare “Lwa sa a se yon lòt etap enpòtan nan sa ki te yon lit pèmanan pou 

mete fen nan trafik imen nan New York. Pandan twò lontan yo te eksplwate anpil nan timoun nou yo 

nan fason abominab, viktim pou reponn a demann kwasan endistri komèsyal souteren masif sèks. Nou 

bezwen kontinye batay pou jèn sa yo epi ba yo yon chans pou rebati lavi yo. Lwa sa pral ede nou fè sa.” 

### 

 

 

Wa p jwenn lòt nouvèl nan sitwèb www.governor.ny.gov 

Eta New York | Executive Chamber | press.office@exec.ny.gov | 518.474.8418 

************************************ 

WE WORK FOR THE PEOPLE 
PERFORMANCE * INTEGRITY * PRIDE  

 


